
Raharaham-pirenena

Tsy hiadana sy tsy ho finaritra

i Madagasikara

Ny Valosoa sy fakafaka

DeparteMantaM-panjakana aMerikana

ento amin’ireo rafi-pitsarana mahefa ireo fitarainana

momba ny fifidianana

Manoloana ny sarintsarina voka-pifidianana tamin’ny
fifidianana filohampirenena teto Madagasikara ny he-
rinandro teo iny, nanao fanambarana ny faran’ny heri-
nandro teo Andriamatoa Matthew Miller, mpitondra
tenin’ny Departemantam-panjakana amerikana: 

“i
Etazonia dia mankasitraka ny vahoaka Malagasy
nampiasa ny zo maha-olom-pirenena azy sy ny
zony ara-politika nandritra ny fifidianana filoham-

pirenena natao ny 16 novambra lasa teo.  Voarainay
ny fanambarana amin'ny fomba ofisialy ny voka-pifidia-
nana nataon'ny Fitsarana Avo momba ny Lalam-pano-
renana (HCC), manamafy ny fahalanian’ny Filoha
Andry Rajoelina indray.  I Etazonia dia manamafy ny
fahavononany hiara-hiasa amin'ny Filoha voafidy
Andry Rajoelina, ny governemanta, ary ny vahoaka
Malagasy ho fampandrosoana ny firenena sy ho fam-
panajana ny zo fototra ho an'ny tsirairay.
Mankasitraka ihany koa ny governemanta sy ny va-
hoaka Malagasy niantoka androm-pifidianana nilamina
sy tony tamina faritra maro.  Na izany aza anefa, nite-
raka ahiahy izay tokony harenina ny zotram-pifidianana
ho fiantohana ny filaminana sy ny ho avin'ny firenena.
Maro ireo mpiantsehatra, na olom-pirenena na mpana-
ramaso ny fifidianana avy eto an-toerana sy iraisam-
pirenena, izay nahatsikaritra tsy fahatomombanana
samihafa nandritra ny zotram-pifidianana. Ankoatr'izay,
maro amin'ireo sosokevitra fanatsarana ny zotram-pi-
fidianana naroso taorian'ireo fifidianana natao ny 2018
sy 2019, no tsy mbola tanteraka.
Miantso ny vaomiera mahaleo tena misahana ny fifi-
dianana CENI izahay hamaha ireo olana ireo, ary
miantso ny governemanta Malagasy hanadihady
amin’ny antsipiriany ireo tsy fahatomombanana sy ireo
voalaza fa hosoka, ka hiroso amin'ireo fanavaozan-
drafitra samihafa navoitran'ireo mpanaramaso ny fifi-
dianana malagasy sy iraisam-pirenena, ary hijery
akaiky ireo filàna sy fanirian'ny olom-pirenena ao Ma-
dagasikara.
Mangataka an’i Madagasikara i Etazonia, mba haneho

fahavononana hatrany hanaja ny zotra demokratika,
ny lalàm-panorenana sy ny tany tan-dalàna.  Mendrika
sy miandrandra fifidianana malalaka sy madio, tante-
rahina ao anaty filaminana, ary fanjakana tsara tan-
tana, ny vahoaka Malagasy. Miantso ihany koa ny
governemanta Malagasy hampitombo ny fahatoki-
san'ny vahoaka ireo rafi-panjakana ao aminy, sy hian-
toka ny fahamarinan'ireo fifidianana ho avy.  
I Etazonia dia manameloka ny herisetra amin’ny en-
driny rehetra ary miantso ny vahoaka Malagasy, hiton-
dra ireo fitarainana mahakasika ny fifidianana
manoloana ireo rafi-pitsarana mahefa ao Madagasi-
kara.
Raha ity fanambarana nataon’ny ao amin’ny ministe-
ran’ny raharaham-bahiny Amerikana ity, tsy mahefa ve
izany ny fitsarana nitsara ny fifidianana filohampire-
nena teo dia ny Fitsarana Avo momba ny Lalampano-
renana (HCC)? Heverina fa hitory amin’izany fitsarana
tena mahefa izany ny vondron’ny kandidà 11, sy ny
olom-pirenena rehetra nahita tsy fahatomombanana sy
hosoka ary tsy fetezana maro tamin’iny fifidianana ta-
min’ny 16 novambra lasa teo iny. Tantara mbola mi-
tohy. 

Nangonin’Isambilo

Fivondronan’ny mpianatra terak’Androy, Toliara

Mitaky ny famoahana tsy misy fepetra kolonely nosamborina

Manoloana ny fampidirana am-ponja eny
Tsiafahy Antananarivo Atsimondrano, kolo-
nely miaramila am-perinasa, mitaky ny fa-
moahana tsy misy fepetra kolonely
nosamborina izany ny fivondronan'ny mpia-
natra terak'Androy FIZATAMPIOTO ao ani-
von'ny Oniversiten'i Toliara: 
‘’araka ny vaovao voaray sy voamarina dia
voasambotra ary nadoboka any amponjan'i
Tsiafahy ny Raiamandreninay terak'Androy
manerana an i Madagasikara, izay lehi-
ben'ny faritra Androy teo aloha, ny Kolonely
Randrianirina Mickaël. Eto izahay dia mam-
pahafantatra ny Malagasy rehetra amin’ny
maha-mpiray tanindrazana, indrindra fa ny
terak'Androy eto Madagasikara, amin'ny
ambaratonga misy azy avy: fa tsy ekena ny
zavatra toy izao, fa fanimbazimbana ny ha-
sina maha-Malagasy indrindra fa ny Antan-
droy. Ka noho ireo antony voalaza ireo dia

mangataka tsy misy hatak'andro, tsy misy
fepetra ny hamoahana ny Raiamandreninay
terak'Androy izahay. Manolona izany rehe-
tra izany dia manome 48 ora izahay, ho fa-
moahana azy amin’io toerana tsy mendrika
azy io. Marihina etoana fa rehefa tapitra ny
48ora dia handray fepetra hentitra izahay te-
rak'Androy manerana an'i Madagasikara,
mba hamoahana ny Raiamandreninay. Ma-
sina ny Tanindrazana.’’ Voalaza fa nikasa
hanongam-panjakana ity kolonely ity, mia-
raka amin’ny kolonely iray hafa namany,
olona roa tokoa ve hahavita hanongam-pan-
jakana, fa raha nisy tokoa izany, tokony ho
olona maro, na maromaro no voaka-
sik’izany. Ho tapitra ny 48 ora, nomen’ireto
mpianatra ireto, ho harahantsika eon y ho
tohiny, raha mbola hiziriziry izao fitondrana
tsy ara-dalàna sy tsy manara-dalàna izao.

Nangonin’i Stefa

Que le Sacré Cœur de Jésus

soit loué, adoré et glorifié à

travers le monde pour des

siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Manoela R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Ny mpitondra tenin’ny departemantam-panjaka Amerikana 
Matthew Miller.

Fivondronan’ny mpianatra tarak’Androy any amin’ny Oniversiten’i Toliara.

Kandidà filoha Rajaonarimampianiana

Mitohy ary tsy maintsy mandresy ny tolona

Manoloana ny sarintsa-
rina voka-pifidianana na-
voakan’ny fitsarana avo
momba ny lalampanore-
nana (HCC) ny herinan-
dro lasa teo, nisy ny fa-
nambarana nataon’ny
kandidà filoha Hery Ra-
jaonarimampianina, izay
ao anatin’ny vondron’ny
kandidà 11 ihany koa. Mi-
tohy ary tsy maintsy man-
dresy ny tolona hoy izy.
“Anjarantsika no mame-
traka lova tsara ho an'ny

taranaka, mametraka Fi-
renena vanona ho lovain'
izy ireo. Tsy hiray tsikom-
bakomba amin'ny famote-
hana ny Tanindrazana, tsy
ho mpiray antoka amin'ny
fanimbana ny hoavin' ny
taranaka sy ny Firenena
isika, fa hijoro hatramin'ny
farany, hiady sy hitolona,
hanavotra sy hanarina ny
Tanindrazana sy ny Tanin-
janaka. Antsika malagasy
i Madagasikara fa tsy an'
olon-tokana. Mitohy arak’

izany ny tolona ataontsika,
koa miantso ireo hery ve-
lona rehetra eto amin'ny
Firenena hitsangana sy
handray ny andraikitra
tandrify azy avy. Tsy main-
tsy mandresy isika ary tsy
maintsy firenena tena ma-
haleotena amin'izay i Ma-
dagasikara.’’ Manana 11
andro ny vondron’ny kan-
didà sy ny tolom-bahoaka
hatao, ka ho hitantsika eo
ny ho tohin’izany.

Niaina

Mbola hisy fanantenana ve  ny ho havin ‘i Madaga-

sikara raha izao zavamisy eto amin’ny firenena izao

no sainina sy eritreretina  ?  Tany tan-dalàna ve no

misy eto Madagasikara sa tsia,  satria toa izay

tian’ireo tompom-pahefana no hampiharina hiton-

dràna ny  firenena ? Tena manao ny danin’ny kibony

izy ireo, misy fetrany anefa izany. Mbola hanana ny

ho aviny mamiratra ve ireo tanora izay lazaina fa ho

avin’ny firenena ? Mihàtra eto Madagasikara ve ny

soa toavina  maha Malagasy dia ny fanajàna ireo

ray amandreny eto amin’ny firenena,  sy  ireo  izay

nampalaza  antsika hatramin’izay  dia ny fihavanana

?  Ireo no santionan’ny  fanontaniana miverimberina

eny ambavan’ny olom-pirenena  maro  na eny an-

dalambe   na  eny amin’ny tambazotran-tserasera

amin’izao fotoana izao , indrindra taorian’ny  fifidia-

nana  izay tsy nandraisan’ny  rehetra anjara teo, ka

nampandresen’ny CENI sy HCC an’i Andry Rajoe-

lina.  Ny fanirian’ny rehetra dia hiadana sy ho finari-

tra i Madagasikara,   saingy indrisy  mizotra

mankany anaty lavaka  isika raha jerena amin’ny za-

vatra misy. Izay tian’ny tompom-pahefana no atao

eto  ary ataony amin’izay mampetipety azy  ny iton-

dràna  ny firenena na tsy ao anaty lalàna aza . Aiza

ve ka mpitondra  lazaina fa lany , tsy nisy  fianianana

ny fametrahana azy amin’ny fomba ofisialy dia efa

midedaka sahady misolo tena an’i Madagasikara

any ivelany . Mazava ny voalaza fa tsy filoha izy

raha  tsy vita ny fianianana amin’ny 16 desambra .

Niditra antsehatra nandamina ny  ray amandreny  fi-

lohan’ny Antenimierampirenena  Christine Razana-

mahasoa sy ny FFKM amin’ny disadisa eto amin’ny

firenena, kanjo ny tenany indray no nahazo loza .

Fanajana ray amandreny ve izany araka ny soatoa-

vina maha Malagasy ? tsia ny valiny . Dia miandry

ny ho tohiny ny vahoaka Malagasy 70% mahery tsy

nifidy an’i Andry Rajoelina , eo mahita izy hoy ny fi-

teny iray izay.

Helisoa

Ny kandidà filoha, Hery 
Rajaonarimampianina.


